
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში ცვლილების შეტანის თაობაზე

მუხლი 1
[bookmark: _GoBack]„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, „იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებაში (www.matsne.gov.ge, 23/05/2020, 470230000.10.003.022034) შეტანილ იქნეს ცვლილება და დადგენილებით დამტკიცებული „იზოლაციისა და კარანტინის წესების“  მე-2 მუხლის 21 პუნქტი ჩამოყალიბდეს შემდეგი რედაქციით: 
„2​1. ამ მუხლის მე-2 პუნქტით დადგენილი შეზღუდვა არ ვრცელდება:
ა) 2020 წლის 13 ივლისიდან  იმ პირდაპირ რეგულარულ საერთაშორისო რეისებზე, რომლებიც სრულდება თბილისის შოთა რუსთაველის სახელობის საერთაშორისო აეროპორტსა (ICAO-ს კოდი UGTB) და შემდეგ აეროპორტებს შორის:
ა.ა) მიუნხენი (ICAO-ს კოდი  EDDM);
ა.ბ) პარიზი (ICAO-ს კოდი  LFPG);
ა.გ) რიგა (ICAO-ს კოდი  EVRA).
ბ) 2020 წლის პირველი ოქტომბრიდან  იმ პირდაპირ რეგულარულ საერთაშორისო რეისებზე, რომლებიც სრულდება ქუთაისის დავით აღმაშენებლის სახელობის საერთაშორისო აეროპორტსა (ICAO-ს კოდი UGKO) და რიგის საერთაშორისო აეროპორტს შორის (ICAO-ს კოდი  EVRA).

მუხლი 2
დადგენილება ამოქმედდეს გამოქვეყნებისთანავე.






განმარტებითი ბარათი
ინფორმაცია სამართლებრივი აქტის პროექტის შესახებ
„იზოლაციისა და კარანტინის წესების დამტკიცების შესახებ“ საქართველოს მთავრობის 2020 წლის 23 მაისის №322 დადგენილებით, შეჩერებულია პირდაპირი საერთაშორისო რეგულარული რეისები, გარდა ისეთი ფრენებისა, რომლის დროსაც უცხო ქვეყნებიდან საჰაერო ხომალდი ჩამოფრინდება საქართველოში მგზავრების გარეშე, საქართველოდან მგზავრების გაყვანის მიზნით. შეზღუდვა აგრეთვე არ ვრცელდება სატვირთო, სამთავრობო, სამხედრო, ამბულატორიული, ავარიული, ტექნიკური დაჯდომის მიზნით განსახორციელებელ, საავიაციო სამუშაოების განმახორციელებელ და ძებნა-შველის ფრენებზე, ასევე ჩრდილოატლანტიკური ალიანსის გაერთიანებული საზღვაო ძალების სარდლობის ოპერატიულ დაქვემდებარებაში არსებული, ნატოს დროშის ქვეშ მცურავი სამხედრო-საზღვაო შენაერთის მცურავი საშუალების ორგანული ვერტმფრენის მიერ საქართველოს ტერიტორიული ზღვის ფარგლებში სასწავლო მიზნებით განხორციელებულ ფრენებზე. 
 წარმოდგენილი ცვლილებით, ხორციელდება პირდაპირი საერთაშორისო რეისების ეტაპობრივი აღდგენა და ამ ეტაპისთვის აღდგენილ საერთაშორისო მიმოსვლას ემატება ფრენები ქუთაისის დავით აღმაშენებლის აეროპორტსა და რიგის საერთაშორისო აეროპორტს შორის. რაც შეეხება ფრენის სიხშირეების რაოდენობას კვირაში,  გადაწყვეტილება აღნიშნულის თაობაზე შესახებ მიიღება ინდივიდუალურად სსიპ − სამოქალაქო ავიაციის სააგენტოს მიერ, საქართველოს ეკონომიკისა და მდგრადი განვითარების სამინისტროსთან  შეთანხმებით, როგორც ეს დადგენილია არსებულ საერთაშორისო რეისებთან მიმართებაში. 
 
ინფორმაცია ევროკავშირის სამართლებრივი აქტის შესახებ 
დადგენილების პროექტი არ ახდენს ევროკავშირის წინაშე ნაკისრი ვალდებულებებზე რაიმე სახის ზეგავლენას.
პროექტის მიღებით გამოწვეული საფინანსო–ეკონომიკური შედეგების გაანგარიშება
პროექტით განსაზღვრული ღონისძიებები არ უკავშირდება რაიმე ფინანსურ დანახარჯებს  და არ იწვევს სახელმწიფო ბიუჯეტიდან დამატებითი ასიგნების  გამოყოფას.
პროექტის მოსალოდნელი შედეგები
დადგენილების გამოცემის შემთხვევაში 2020 წლის პირველი ოქტომბრიდან აღდგება პირდაპირი რეგულარული საერთაშორისო რეისები ქუთაისის დავით აღმაშენებლის აეროპორტსა და რიგის საერთაშორისო აეროპორტს შორის.
პროექტის განხორციელების ვადები
პროექტით გათვალისწინებული ღონისძიებები განხორციელდება 2020 წლის პირველი ოქტომბრიდან.
პროექტის ზეგავლენა ბავშვთა უფლებრივ მდგომარეობაზე
პროექტი დადებით გავლენას მოახდენს ბავშვთა უფლებრივ მდგომარეობაზე.
პროექტის ავტორი და წარმდგენი
პროექტის ავტორი და წარმდგენია საქართველოს ეკონომიკისა და მდგრადი განვითარების სამინისტრო.

